
Imisindvo lemisha
ndz (Mandzisa, endzaweni, abalandzele, atindzindzela, alindze, 
batsandza, akabafundzise, kutibandzakanya, bacondze)

Emagama lamasha labawabona njalo

nebantfwana, labantfwana incola, tincola elusentseni

Mandzisa uhlala nebantfwana bakhe 
labasihlanu edamini, endzaweni 
yaseMatsala. Labantfwana labasihlanu, 
Yeye, Fufu, Dodo, Kuku naCoco bebabahle. 
Bebanemibala lemihle.

Kepha, Coco abemuhle kakhulu. 
Abenemabala lamenta kutsi ahluke 
kulabanye.

Buhle bakhe benta kutsi labanye babe 
nemona. Bacala kumkhetsa. 

Bangafuni nekutsi abalandzele uma 
babhukusha.

Bebangadlali naye. Bangasagibeli naye 
incola.

Coco abehlala atindzindzela, angenaye 
langadlala naye.

Bangagibeli naye libhayisikili.

Bangasahlanganyeli naye kuko konkhe.

Loku bekutsikameta umcabango waCoco.

Coco abehlala angakajabuli. Ababukela uma 
badlala, alindze elusentseni.

Ngalesinye sikhatsi atsamele lilanga.

Coco wacala kutigibelela libhayisikili lakhe. 
Abedlalisa libhayisikili lakhe ngebucili, 
angabambeleli.

Lobucili bakhe baheha labanye.

Bafowabo labanye batsatseka ngaloku. 
Babukela Coco alingeta lobunye bucili. 
Batsandza bucili bakhe. Base bamcela kutsi 
akabafundzise lobucili.

Bacala kutibandzakanya naye. 

Batsembisa kutsi batawuhlala badlala naye.

Coco wabakhombisa bucili bekugibela 
libhayisikili.

Kusukela ngalelo lilanga Coco wajabula. 
Abegibela libhayisikili lakhe nebafowabo.

Lingakashoni lilanga, bonkhe bantfwana 
belidada bashiya tincola tabo 
nemabhayisikili elusentseni. Babhukusha 
bonkhe bayositsela, bacondze kumake 
wabo Mandzisa. Bonkhe bebajabulile 
bamamatseka. 

